
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՍԵՊՏԵՄԲԵՐԻ  
24-ի N 895 ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------------------------------------- 
        «Լիցենզավորման մասին» Հայաստանի Հանրապետության օրենքի 8-րդ, 17-րդ և 43-րդ հոդվածներին համապատասխան` Հայաստանի Հանրապետության կառավարությունը  որոշում է՝

       1. Հայաստանի Հանրապետության կառավարության 2001 թվականի սեպտեմբերի 24-ի <<<<Լիցենզավորման մասին>> Հայաստանի Հանրապետության օրենքի կիրարկումն ապահովելու մասին>> N 895 որոշման 1-ին կետի`
1)  2-րդ ենթակետից հանել <<և 5-րդ>> ու  <<և աղյուսակի 9-րդ բաժնի 5-րդ կետով` բժշկական նախնական մասնագիտական (արհեստագործական) կրթական ծրագրերի մասով>> բառերը.
2) 5-րդ ենթակետը շարադրել  նոր խմբագրությամբ` հետևյալ բովանդակությամբ.
<<5) Հայաստանի Հանրապետության կրթության և գիտության նախարարությունը` աղյուսակի 9-րդ բաժնի 1-ին, 2-րդ, 3-րդ, 4-րդ, 5-րդ, 6-րդ, 7-րդ և 8-րդ կետերով.>>:

    2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
1. Իրավական ակտերի ընդունման անհրաժեշտությունը
ՀՀ կառավարության որոշման նախագծի  ընդունման անհրաժեշտությունը բխում «Լիցենզավորման մասին» ՀՀ օրենքում փոփոխություններ կատարելու մասին» Հայաստանի Հանրապետության  2013 թվականի հունիսի 19-ի   ՀՕ-84-Ն օրենքից:

2.Ընթացիկ իրավիճակը և խնդիրները: 
<<Կրթության մասին>> ՀՀ  օրենքի 41-րդ հոդվածի 2-րդ մասի համաձայն <<Կրթական գործունեության լիցենզիան տալիս է կրթության պետական կառավարման լիազորված մարմինը>>: Բժշկական մասնագիտական ծրագրեր իրականացնող ուսումնական հաստատությունները իրենց կրթական գործունեությունը ծավալում են ոլորտը կարգավորող օրենքներով և  իրավական ակտերով, իրականացնում են կրթական ծրագրեր` ապահովելով սովորողների  ուսուցումն այդ ծրագրերի պահանջներին համապատասխան: Սակայն կրթական գործունեության  թույլտվությունը /լիցենզիան /ստանում են այլ գերատեսչությունից /ՀՀ առողջապահության նախարարությունից/:
ՀՀ կրթության և գիտության նախարարությունը հանդիսանում է ՀՀ բոլոր    պետական բուհերի, այդ թվում նաև <<Երևանի Մ. Հերացու անվան պետական բժշկական համալսարանի>> լիազոր մարմինը, իսկ 2013 թվականի ընթացքում /ՀՀ կառավարության 2011 թ. հունիսի 17-ի նիստի N 23 արձանագրային որոշման հավելված 2/ ՀՀ կրթության և գիտության նախարարության ենթակայությանն են հանձնվել ՀՀ առողջապահության նախարարության ենթակայությամբ գործող 11 միջին մասնագիտական ուսումնական հաստատություններ:
3.Կարգավորման նպատակը և բնույթը
ՀՀ կառավարության որոշման ընդունման նպատակն  է կրթական ոլորտում միասնական պետական քաղաքականություն, կրթության բնագավառում պետական քաղաքականության միասնական չափանիշներ ուենալը, ուսումնական հաստատությունների համար լիցենզավորման պայմանների ու պահանջների  հավասար դաշտ ապահովելը,  ինչը կնպաստի կրթության բնագավառում իրականացվող կրթական գործունեության նկատմամբ պատաս​խանատվության բարձրացմանը` էապես բարձրացնելով  մասնագիտական կրթության համակարգում առկա հիմնախնդիրների լուծման արդյունավետությունը:
4.Ակնկալվող արդյունքը
Նախագծի ընդունմամբ ակնկալվում է  մասնագիտական կրթական ծրագրերով  գործունեության լիցենզիաների պայմանների և պահանջների պահպանման նկատմամբ միասնական վերահսկման մեխանիզմներ, և դրանք չպահպանելու դեպքում պատժամիջոցների կիրառման արդյունավետության բարձրացում` մասնագիտական ծրագրեր իրականացնող բոլոր ուսումնական հաստատությունների համար հավասարապես` ապահովելով կրթության բնագավառի համար գերխնդրի` կրթության որակի բարձրացումը, միասնական համակարգի արդյունավետ գործունեությունը:
Տեղեկանք

«Հայաստանի Հանրապետության կառավարության 2001 թվականի սեպտեմբերի 24-ի թիվ 895 որոշման մեջ փոփոխություններ կատարելու մասին»  ՀՀ կառավարության որոշման նախագծի  ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում: 
Տեղեկանք
«Հայաստանի Հանրապետության կառավարության 2001 թվականի սեպտեմբերի 24-ի թիվ 895 որոշման մեջ փոփոխություններ կատարելու մասին»  ՀՀ կառավարության որոշման նախագծի  ընդունմամբ այլ իրավական ակտերի ընդունման անհրաժեշտություն չի առաջանում: 
ԱՄՓՈՓԱԹԵՐԹ

ՀՀ կառավարության որոշման նախագծի վերաբերյալ 
դիտողությունների և առաջարկությունների 
	Հ/Հ
	Առաջարկության հեղինակը, գրության համարը,գրության համարը
	Առաջարկության ,դիտողության բովանդակությունը
	Եզրակացություն
	Կատարված փոփոխությունը

	1.
	ՀՀ Նախագահի աշխատակազմ
	    Որոշման նախագծի վերաբերյալ սկզբունքային դիտողություններ և առաջարկություններ չկան
	
	

	2.
	ՀՀ առողջապահու-թյան նախարարություն
	«ՀՀ կառավարության 2001 թ. սեպտեմբերի 24-ի N 895 որոշման մեջ փոփոխություններ կատարելու մասին»  ՀՀ կառավարության որոշ-ման նախագծի կապակցությամբ ՀՀ առողջապահության նախարա-րությունը առաջարկություններ և դիտողություններ չունի:
	
	

	3.
	ՀՀ արդարադատու-թյան նախարարություն
	       7. Օրենսդրական տեխնիկայի կանոնները մասամբ պահպանված չեն: Այսպես`

            1)  նախագծի նախաբանից անհրաժեշտ է հանել «Լիցենզավորման մասին» ՀՀ օրենքում փոփոխություններ և լրացում կատարելու մասին» ՀՀ 2013 թվականի հունիսի 19-ի ՀՕ-84-Ն օրենքի 2-րդ,» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 2-րդ մասի պահանջները, որոնց համաձայն հղումները կատարվում են հիմնական ակտին: 

          2)  նախագծի 1-ին կետի 1-ին ենթակետում «ենթակետում» բառն անհրաժեշտ է փոխարինել  «ենթակետից» բառով: 

       8.  Նախագիծն անհրաժեշտ է համապատասխանեցնել սույն եզրակացության 7-րդ կետին: 
	Ընդունված է.
	Նախագծում կատարվել են համապատասխան  փոփոխություններ:

	4.
	ՀՀ ԿԱ պետական եկամուտների կոմիտե
	Որոշման նախագծի վերաբերյալ առաջարկություններ և դիտողություններ չկան:
	
	

	5.
	ՀՀ ֆինանսների նախարարություն
	Որոշման նախագծի նախաբանում անհրաժեշտ է հղումը համապատասխանեցնել «Իրավական ակտերի մասին» ՀՀ օրենքի   43-րդ հոդվածի 2-րդ մասին`
	Ընդունված է.
	Կատարվել է համապատասխան փոփոխություն.

























































































































































